
				এই পাতাটির মুদ্রণ সংশোধন করা প্রয়োজন। 
RCb" ड्रॅबर्ड | ৩য় বর্ষ - ৪র্থ সংখ্যা ।
হইল। তিনি মনে করিলেন, বাতায়নতলে যাইয়া অকস্মাৎ তঁহার স্ত্রীকে
ডাকিবেন। সে আনন্দের কল্পনা মুহুর্তের জন্য র্তাহার প্রতি ধমনীতে বিদ্যুৎ ছুটাইল। তিনি অস্থির পদে জানালার নিকটে গেলেন এবং যাহা দেখিতে পাইলেন তাহাতে র্তাহার হৃদয়ের শেষ রক্তবিন্দু যেন জমিয়া গেল। তঁহির মস্তক ঘুরিতে লাগিল। তিনি প্রাচীরগাত্রে আপনার দেহ মিশাইয়া দিতে চাহিলেন ।
তঁহার পরম আত্মীয়-যাহার উপর সংসারের সমস্ত ভার অর্পণ করিয়া তিনি নিশ্চিন্ত ছিলেন- সেই আত্মীয়টি তঁহারই শয্যায় শয়ন, আর তঁহার স্ত্রী সেই একই শয্যাবিলগ্নি । এই সেই স্ত্রী যাহার চিন্তায় কত বিনিদ্র রজনী প্রভাত হইয়াছে, কত অধীর কামনা শান্তিলাভ করিয়াছে, যাহার জন্য তিনি অসহ্য ক্লেশের মধ্যেও নির্বাপিত জীবনবর্ত্তি বঁাচাইয়া রাখিতে চাহিয়াছিলেন । র্তাহার বুঝিতে বাকী রহিল না যে, পাপের অগ্নিশিখায় তাহার সুখের লতাকুঞ্জ ঘিরিয়া ফেলিয়াছে। বুঝিতে বাকী রহিল না যে, ক্রর বিধাতা তাঁহাকে হাসপাতালের ক্লেশহীন। মৃত্যু হইতে রক্ষা করিয়াছিলেন কেবল এই হলহলের পুর্ণপাত্র তাহার মুখে ধরিবার নিমিত্ত। সে গরণ মুহূর্ত্তে তিনি নিঃশেষে পান করিলেন। সে পানিপাত্রে তাহার প্রেম, তাহার আশা, তঁহার উদ্যম ও ভরসা সকলই যেন বিম্বের ন্যায় বিলীন হইয়া গেল । বহুদিন সঞ্চিত ব্যাকুলতা শান্ত হইল। একবার মাত্র সাধ হইল, তাহার বড় আদরের কন্যাটিকে, দেখিবেন। দেখিলেন, যাহা দেখিবার জন্য রোগশয্যায় তাহার ব্যাধি ক্লিষ্ট অশ্রুসিক্ত চক্ষু সর্ব্বদা ত্রস্তভাবে সেই হাসপাতালের গৃহের চারি দিকে অন্বেষণ করিত সেই সুকুমার শিশু হর্ম্ম্যািতলে মলিন শয্যায় পড়িয়া রহিয়াছে। তাহার কঙ্কালসার নগ্নদেহ অদৃষ্টের শেষ নির্ম্মম আঘাতের ন্যায় কঠোর বোধ হইল। দুঃখের আতিশয্য হৃদয়কে কঠিন করিয়া ফেলে, নহিলে অল্প আঘাতে যে হৃদয় বিদীর্ণ হইয়া যাইতে চাহে, কঠিন আঘাতে তাহার কিছুই হয় না কেন ?
রামশারণ সবলে জানালার গরাদে চাপিয়া ধরিলেন । সমস্ত জগৎ যেন
অন্ধকার হইয়া গেল। তঁহার সতৃষ্ণ নয়ন বালিকার পাণ্ডুগণ্ডস্থলে নিবন্ধ ছিল। গৃহের সে হাসি সম্ভাষণ তঁহার অন্তঃকরণে স্থান পাইতেছিল না। বালিকার অক্ষুট প্রলাপে তিনি বুঝিতে পারিয়াছিলেন যে, সে ক্ষুদ্র জীবনপ্রদীপ চঞ্চল

